
05.01.03 –	Informatikaning nazariy asoslari
05.01.04 – Hisoblash mashinalari, majmualari va kompyuter 

tarmoqlarining matematik va dasturiy ta’minoti
05.01.05 – Axborotlarni himoyalash usullari va tizimlari. Axborot 

xavfsizligi
05.01.06 – Hisoblash texnikasi va boshqaruv tizimlarining 

elementlari va qurilmalari
05.01.07 – Matematik modellashtirish
05.01.11 – Raqamli texnologiyalar va sun’iy intellekt
05.02.00 – Mashinasozlik va mashinashunoslik
05.02.08 – Yer usti majmualari va uchish apparatlari
05.03.02 – Metrologiya va metrologiya ta’minoti
05.04.01 – Telekommunikasiya va kompyuter tizimlari, 

telekommunikasiya tarmoqlari va qurilmalari. 
Axborotlarni taqsimlash

05.05.03 – Yorugʻlik texnikasi. Maxsus yoritish texnologiyasi
05.05.05 – Issiqlik texnikasining nazariy asoslari
05.05.06 – Qayta tiklanadigan energiya turlari asosidagi energiya 

qurilmalari
05.06.01 – Toʻqimachilik va yengil sanoat ishlab chiqarishlari 

materialshunosligi

05.08.03 – Temir yoʻl transportini ishlatish
05.08.06 – “Gʻildirakli va gusenisali mashinalar va ularni ishlatish” 

(texnika fanlari)
05.09.01 – Qurilish konstruksiyalari, bino va inshootlar
05.09.04 – Suv ta’minoti. Kanalizatsiya. Suv havzalarini 

muhofazalovchi qurilish tizimlari

va tarjimashunoslik

08.00.02 – Makroiqtisodiyot

08.00.04 – Qishloq xo‘jaligi iqtisodiyoti
08.00.05 – Xizmat ko‘rsatish tarmoqlari iqtisodiyoti
08.00.06 – Ekonometrika va statistika
08.00.07 – Moliya, pul muomalasi va kredit
08.00.08 – Buxgalteriya hisobi, iqtisodiy tahlil va audit
08.00.09 – Jahon iqtisodiyoti
08.00.10 – Demografiya. Mehnat iqtisodiyoti
08.00.11 – Marketing
08.00.12 – Mintaqaviy iqtisodiyot
08.00.13 – Menejment
08.00.14 – Iqtisodiyotda axborot tizimlari va texnologiyalari
08.00.15 – Tadbirkorlik va kichik biznes iqtisodiyoti
08.00.16 – Raqamli iqtisodiyot va xalqaro raqamli integratsiya
08.00.17 – Turizm va mehmonxona faoliyati

Maʼlumot uchun, ОАК 
Rayosatining 2024-yil 28-avgustdagi 360/5-son qarori 

bilan “Dissertatsiyalar asosiy ilmiy natijalarini chop 
etishga tavsiya etilgan milliy ilmiy nashrlar ro‘yxati”ga 
texnika va iqtisodiyot fanlari bo‘yicha “Muhandislik va 

iqtisodiyot” jurnali ro‘yxatga kiritilgan.

M u a s s i s: “Tadbirkor va ishbilarmon” MChJ
H a m k o r l a r i m i z: 
1.	 Toshkent shahridagi G.V.Plexanov nomidagi Rossiya iqtisodiyot universiteti 
2.	 Toshkent davlat iqtisodiyot universiteti
3.	 Toshkent irrigatsiya va qishloq xo‘jaligini mexanizatsiyalash muhandislari instituti” milliy tadqiqot universiteti 
4.	 Islom Karimov nomidagi Toshkent davlat texnika universiteti
5.	 Muhammad al-Xorazmiy nomidagi Toshkent axborot texnologiyalari universiteti 
6.	 Toshkent davlat transport universiteti 
7.	 Toshkent arxitektura-qurilish universiteti
8.	 Toshkent kimyo-texnologiya universiteti
9.	 Jizzax politexnika instituti

Annotatsiya. Ushbu maqolada O‘zbekiston Respublikasining tashqi savdosi 2017–2025-yillar dinamikasida tahlil qilinadi. 
Eksport-import tarkibi, geografik diversifikatsiya, savdo balansi holati va rivojlanish istiqbollari o‘rganiladi. Tadqiqot davlat 
statistikasi, Jahon banki va XVF ma’lumotlari asosida amalga oshirilgan bo‘lib, tashqi savdoni yanada rivojlantirish 
bo‘yicha tavsiyalar ishlab chiqilgan.

Kalit so‘zlar: tashqi savdo, eksport, import, savdo balansi, diversifikatsiya, erkin iqtisodiy zonalar, O‘zbekiston.

Abstract. This article analyzes the foreign trade of the Republic of Uzbekistan in the dynamics of 2017–2025. It examines 
the structure of exports and imports, geographical diversification, the state of the trade balance, and development pros-
pects. The study is based on state statistics, World Bank, and IMF data, and develops recommendations for the further 
development of foreign trade.

Keywords: foreign trade, export, import, trade balance, diversification, free economic zones, Uzbekistan.

Аннотация. В данной статье анализируется внешняя торговля Республики Узбекистан в динамике за 2017–2025 
годы. Рассматриваются структура экспорта и импорта, географическая диверсификация, состояние торгового 
баланса и перспективы развития. Исследование проведено на основе данных государственной статистики, 
Всемирного банка и МВФ, а также разработаны рекомендации по дальнейшему развитию внешней торговли.

Ключевые слова: внешняя торговля, экспорт, импорт, торговый баланс, диверсификация, свободные 
экономические зоны, Узбекистан.

K I R I S H
Jahon iqtisodiyotining globallashuvi sharoitida tashqi savdo har bir mamlakat iqtisodiy rivojlanishining 

muhim omillaridan biriga aylandi. O‘zbekiston Respublikasi uchun ham tashqi savdo munosabatlarining 
kengayishi iqtisodiy o‘sish, yangi ish o‘rinlarini yaratish va zamonaviy texnologiyalarni jalb etishning asosiy 
manbalaridan biri hisoblanadi.

2017-yildan boshlab amalga oshirilayotgan tizimli iqtisodiy islohotlar — valyuta liberalizatsiyasi, bojxona 
tartibotlarini soddalashtirish va eksportni rag‘batlantirish mexanizmlarini joriy etish — O‘zbekistonning xalqaro 
savdo tizimiga integratsiyasini sezilarli darajada jadallashtirdi.

Mazkur maqolaning dolzarbligi shundaki, tashqi savdoning miqdoriy o‘sishi bilan birga uning sifat tarkibini, 
ya’ni qo‘shimcha qiymat yaratish darajasi, eksport diversifikatsiyasi va savdo sheriklari doirasini tahlil qilish 
davlat iqtisodiy siyosati uchun zaruriy ilmiy-amaliy asos hisoblanadi.

Tadqiqotning maqsadi 2017–2025-yillar davomida O‘zbekiston tashqi savdosining asosiy ko‘rsatkichlarini 
tahlil qilish, mavjud masalalarni aniqlash va rivojlanish yo‘nalishlarini asoslashdan iborat.

Ilmiy adabiyotlarda tashqi savdoni o‘rganishda Krugman va Obstfeldning “Yangi savdo nazariyasi”, 
Porterning raqobatbardoshlik rombi modeli hamda Dunningning eklektik paradigmasi kabi metodologik 
yondashuvlardan foydalaniladi. Ushbu maqolada taqqosiy tahlil, statistik ma’lumotlarni umumlashtirish va 
dinamik tahlil usullari qo‘llanilgan.

M A V Z U G A  O I D  A D A B I Y O T L A R  S H A R H I
Tashqi savdoni o‘rganishda qator xalqaro va mahalliy tadqiqotchilar muhim ilmiy hissa qo‘shgan. Paul 

Krugman (1979) tomonidan ilgari surilgan “Yangi savdo nazariyasi” mamlakatlararo savdo afzalliklarini nafaqat 
resurslar farqi, balki miqyos effekti va mahsulot differensiyasi orqali ham izohlaydi. Heckscher-Ohlin modeli 

esa O‘zbekiston kabi resurslarga boy mamlakatlar uchun ixtisoslashuv omillarini tushuntirishda muhim nazariy 
asos bo‘lib xizmat qiladi.

Mahalliy tadqiqotchilar orasida Qodirov va Ismoilov (2021) O‘zbekiston tashqi savdosini globallashuv 
sharoitida tahlil qilib, eksport tarkibini diversifikatsiya qilish zarurligini asoslab bergan. Sodiqov (2022) esa 
tashqi savdodagi institutsional omillarni o‘rganib, erkin iqtisodiy zonalarning eksport o‘sishiga ijobiy ta’sirini 
empirik jihatdan ko‘rsatib bergan.

Ushbu ilmiy yondashuvlar tashqi savdoni rivojlantirishda nazariy va amaliy jihatdan muhim asos bo‘lib, 
mamlakatning xalqaro iqtisodiy aloqalarini samarali yo‘lga qo‘yishda katta ahamiyat kasb etadi.

T A D Q I Q O T  M E T O D O L O G I YA S I

Ushbu maqolada O‘zbekiston Respublikasi Statistika agentligining 2017–2025-yillarga oid rasmiy 
statistik ma’lumotlari, Jahon bankining World Development Indicators ma’lumotlar bazasi, XVFning Article IV 
konsultatsiya hisobotlari hamda UNCTADning savdo statistikasi asosiy empirik manbalar sifatida qo‘llanildi.

T A H L I L  V A  N A T I J A L A R
2017–2025-yillar davomida O‘zbekiston tashqi savdo aylanmasi sezilarli darajada o‘sib, deyarli ikki 

barobarga oshgan. Ushbu davr mobaynida eksport va import hajmlarining kengayishi, savdo aloqalarining 
geografik jihatdan kengayishi hamda iqtisodiy islohotlarning izchil amalga oshirilishi muhim omil bo‘lib xizmat 
qilgan.

Quyidagi 1-jadvalda 2017–2025-yillar uchun tashqi savdoning asosiy ko‘rsatkichlari tizimli ravishda 
keltirilgan.

1-jadval
O‘zbekiston tashqi savdosining asosiy ko‘rsatkichlari (ming AQSh dollari)1

Yil Eksport Import Jami aylanma Saldo
2017 12 553,7 14 012,4 26 566,1 -1 458,7
2018 13 990,7 19 439,3 33 430,0 -5 448,6
2019 17 458,7 24 292,3 41 751,0 -6 833,6
2020 15 102,3 21 153,8 36 256,1 -6 051,5
2021 16 662,8 25 507,7 42 170,5 -8 844,9
2022 19 732,6 30 767,8 50 500,4 -11 035,2
2023 24 869,5 38 659,1 63 528,6 -13 789,6
2024 27 270,1 39 968,3 67 238,4 -12 698,2
2025 33 800,0 47 400,0 81 200,0 -13 600,0

Jadval tahlilidan ko‘rinib turibdiki, O‘zbekiston eksporti 2017-yildagi 12,5 mlrd AQSh dollaridan 2023-yilda 
24,8 mlrd AQSh dollarigacha oshgan. Shu bilan birga, import hajmi yanada yuqori sur’atlarda o‘sib, 2023-yilda 
38,6 mlrd AQSh dollarini tashkil etgan. Natijada savdo balansi manfiy bo‘lib qolmoqda. Biroq bu holat ko‘p 
jihatdan texnologik uskunalar va kapital tovarlar importining ortishi bilan bog‘liq bo‘lib, iqtisodiyotda investitsiya 
faolligining oshib borayotganini aks ettiradi.

2025-yil yakunlariga ko‘ra, O‘zbekiston tashqi savdo aylanmasi 81,2 mlrd AQSh dollariga yetib, 2024-yilga 
nisbatan 20,7 foizga o‘sgan. Eksport hajmi 33,8 mlrd AQSh dollarigacha oshib (+24%), umumiy eksportning 
qariyb 30 foizi oltin hissasiga to‘g‘ri kelgan. Import hajmi esa 18,5 foizga o‘sgan.

Savdo aylanmasi dinamikasida ikki muhim bosqich ajralib turadi. 2017–2019-yillar liberallashtirish va 
yangi bozorlarni o‘zlashtirish bosqichi bo‘lsa, 2020-yilda COVID-19 pandemiyasi ta’sirida vaqtinchalik pasayish 
kuzatilgan. 2022-yilda esa tashqi savdo aylanmasining qariyb 25 foizga o‘sishi alohida e’tiborga loyiq.

O‘zbekiston eksportining tarkibiy tahlili uning xomashyo yo‘nalishidagi ulushi hali ham yuqori ekanini 
ko‘rsatadi. 2025-yil ma’lumotlariga ko‘ra eksport tarkibida oltin va qimmatbaho metallar 40–43 foizni, tabiiy gaz 
9–11 foizni, kimyo sanoati mahsulotlari 8–10 foizni, to‘qimachilik va tayyor kiyim-kechak mahsulotlari 12–14 
foizni, meva-sabzavot va oziq-ovqat mahsulotlari 8–10 foizni hamda boshqa mahsulotlar 12–18 foizni tashkil 
etadi. Bu esa eksportni yanada diversifikatsiya qilish va yuqori qo‘shilgan qiymatga ega mahsulotlar ulushini 

1	  Muallif ishlanmasi 

oshirish muhim yo‘nalish ekanini ko‘rsatadi (1-rasm).

1-rasm. O‘zbekiston tashqi savdo aylanmasining yillik dinamikasi (2015–2024-yillar) 2

Eksport tarkibidagi ijobiy o‘zgarishlardan biri — to‘qimachilik va oziq-ovqat mahsulotlari ulushining ortib 
borayotganidir. Xususan, 2017-yilda to‘qimachilik eksporti 7–8 foiz atrofida bo‘lgan bo‘lsa, 2025-yilga kelib 
bu ko‘rsatkich 12–14 foizgacha oshgan. Ushbu tendensiya davlatning “xom paxtadan — tayyor mahsulotga” 
yo‘naltirilgan siyosati amaliy natijalar berayotganini ko‘rsatadi. Shu bilan birga, oltin eksportiga bog‘liqlik hali 
ham yuqori darajada saqlanib qolmoqda, bu esa global narxlar o‘zgarishiga sezgirlikni oshiradi.

Ma’lumotlarga ko‘ra, oktabr, noyabr va dekabr oylarida O‘zbekiston oltin eksportini amalga oshirmagan. 
Shunga qaramay, yilning dastlabki to‘qqiz oyida 9,9 mlrd AQSh dollari miqdorida oltin eksport qilingan bo‘lib, 
bu 2024-yildagi 7,5 mlrd dollarlik ko‘rsatkichdan 32,3 foizga yuqori. Qimmatbaho metall eksporti umumiy 
eksportning 29,3 foizini va tovarlar eksportining 41,2 foizini tashkil etgan. Oltinsiz eksport hajmi 20,8 foizga 
oshib, 23,9 mlrd AQSh dollariga yetgan. Shu bilan birga, sanoat mahsulotlarining eksportdagi ulushi 15,3 
foizdan 11,8 foizgacha pasaygan, yetkazib berish hajmi esa 4,2 mlrd dollardan qariyb 4 mlrd dollargacha 
qisqargan.

2024-yilda meva va sabzavotlar eksporti hajm jihatidan 2,2 million tonnaga (+6,2 foiz), qiymat jihatidan esa 
2,1 mlrd AQSh dollariga (+36,9 foiz) oshgan. O‘sishning asosiy qismi mevalar hissasiga to‘g‘ri kelib, ularning 
eksporti 524 ming tonnadan 629 ming tonnagacha, daromad esa 532 mln dollardan 700 mln dollargacha 
ko‘paygan. Uzum, mayiz va boshqa quruq mevalar sezilarli hissa qo‘shgan bo‘lib, ayniqsa mayiz eksporti hajmi 
ikki barobardan ortiq oshgan.

Sabzavotlar eksporti hajmi 685 ming tonnadan 583 ming tonnagacha kamaygan bo‘lsa-da, undan olingan 
daromad 200 mln dollardan 214 mln dollargacha oshgan. Bu ayrim mahsulotlar bo‘yicha o‘rtacha eksport 
narxlarining oshganini ko‘rsatadi. Qovun va tarvuz eksporti esa sezilarli o‘sishni namoyon etib, hajm deyarli 50 
foizga, daromad esa 55 foizdan ortiqqa oshgan. Dukkakli ekinlar va yong‘oqlar, jumladan mosh eksporti ham 
barqaror o‘sish sur’atlarini ko‘rsatgan.

Oltin eksporti amalga oshirilmagan davrda ham umumiy eksport 5 foizga oshgan. Oltinsiz eksport esa 
51,6 foizga o‘sib, yil davomida eng yuqori ko‘rsatkichni qayd etgan. Dekabr oyida oltin, energiya resurslari va 
xizmatlarsiz eksport 83,6 foizga oshgan bo‘lsa, yilning avvalgi 11 oyida ushbu ko‘rsatkich o‘rtacha 10,4 foizni 
tashkil etgan.

Import yo‘nalishida esa muhim o‘zgarishlar kuzatilgan. Xususan, tarixda ilk bor Xitoydan bir oylik import 
hajmi 2 mlrd AQSh dollariga yetib, 81 foizga oshgan. Iyun oyidan boshlab Xitoydan importning oylik o‘sishi 
44 foizdan pastga tushmagan. Shu bilan birga, dekabr oyida Xitoyga eksport 4,2 baravarga (460 mln dollar) 
oshgan. Natijada, yil yakunida Xitoyga eksportning umumiy o‘sishi 20,2 foizga yetgan.

Qo‘shni davlatlarga eksport hajmi ham sezilarli darajada oshgan. Jumladan, Qirg‘izistonga eksport 5,8 
barobar (+174,1 mln dollar), Tojikistonga esa 2,5 barobar (+91 mln dollar) ko‘paygan. Bu esa mintaqaviy savdo 
aloqalarining mustahkamlanib borayotganini ko‘rsatadi.

Geografik jihatdan O‘zbekiston eksport bozorlari kengayib bormoqda. An’anaviy MDH davlatlari (Rossiya, 
Qozog‘iston — 40–45 foiz) bilan bir qatorda, Xitoy (8–10 foiz), Yevropa Ittifoqi (5–7 foiz), Turkiya (6–8 foiz), 
Janubiy Koreya (3–4 foiz) va Arab davlatlari (4–6 foiz) muhim eksport yo‘nalishlari sifatida shakllanmoqda. 
Bu diversifikatsiya iqtisodiy barqarorlikni ta’minlash va tashqi xavflarni kamaytirish nuqtayi nazaridan muhim 

2	  Muallif ishlanmasi 

ahamiyatga ega.
Import tarkibida mashina va uskunalar (22–25 foiz), elektrotexnika mahsulotlari (14–16 foiz), kimyo sanoati 

mahsulotlari (10–12 foiz), oziq-ovqat mahsulotlari (8–10 foiz) hamda transport vositalari (7–9 foiz) asosiy 
o‘rinni egallaydi. Importning katta qismi investitsiya tovarlari hissasiga to‘g‘ri kelib, bu mamlakat sanoatini 
modernizatsiya qilish va iqtisodiy rivojlanishni jadallashtirish jarayonlari bilan bevosita bog‘liqdir.

X U L O S A  V A  T A K L I F L A R
O‘zbekiston tashqi savdosi 2017–2025-yillar davomida miqdoriy jihatdan sezilarli darajada o‘sdi: savdo 

aylanmasi kengaydi, geografik diversifikatsiya kuchaydi va yangi eksport tarmoqlari faollashdi. Shu bilan birga, 
eksport tarkibida xomashyo ulushini bosqichma-bosqich kamaytirish, logistika infratuzilmasini rivojlantirish va 
eksport mahsulotlari sifatini xalqaro standartlarga muvofiqlashtirish dolzarb vazifalar bo‘lib qolmoqda.

Tadqiqot natijalari shuni ko‘rsatadiki, O‘zbekiston tashqi savdosining raqobatbardoshligini oshirishda davlat 
siyosati va xususiy sektor hamkorligi muhim ahamiyat kasb etadi. Eksportga yo‘naltirilgan ishlab chiqarish 
madaniyatini shakllantirish, innovatsion mahsulotlar ulushini oshirish va raqamli savdo imkoniyatlaridan 
foydalanish O‘zbekistonning jahon savdo tizimidagi o‘rnini mustahkamlashning asosiy yo‘nalishlari hisoblanadi. 
Ushbu maqolada ilgari surilgan tavsiyalar amaliy iqtisodiy siyosatni ishlab chiqishda ilmiy-uslubiy manba bo‘lib 
xizmat qilishi mumkin.

Tadqiqot davomida O‘zbekiston tashqi savdosida bir qator tizimli masalalar mavjudligi aniqlandi. Birinchidan, 
eksport tarkibida oltin va boshqa xomashyo mahsulotlari ulushining yuqoriligi global narxlar tebranishiga 
sezgirlikni oshiradi. Ikkinchidan, logistika xarajatlarining nisbatan yuqoriligi eksport mahsulotlarining tashqi 
bozorlardagi raqobatbardoshligiga ta’sir ko‘rsatadi. O‘zbekiston dengizga bevosita chiqish imkoniyatiga ega 
bo‘lmagan mamlakat sifatida xalqaro transport yo‘laklaridan samarali foydalanishga alohida ehtiyoj sezadi. 
Uchinchidan, standartlashtirish va sertifikatlash tizimini yanada rivojlantirish zarur. Ko‘plab ishlab chiqaruvchilar 
ISO, HACCP, CE va boshqa xalqaro sertifikatlarni olish jarayonida moliyaviy va texnik ko‘makka ehtiyoj sezadi. 
To‘rtinchidan, eksportni moliyalashtirish, kreditlash va kafolatlash mexanizmlarini kichik va o‘rta eksportchilar 
ehtiyojlariga mos ravishda kengaytirish muhim hisoblanadi.

Yuqoridagilardan kelib chiqib, quyidagi takliflar ilgari suriladi:
Eksport diversifikatsiyasini jadallashtirish maqsadida to‘qimachilik, farmatsevtika, IT xizmatlari va 

agrosanoat majmuasini ustuvor yo‘nalishlar sifatida rivojlantirish.
Xitoy–Qirg‘iziston–O‘zbekiston temir yo‘li qurilishini jadallashtirish hamda logistika xarajatlarini 

kamaytirishga qaratilgan maxsus moliyaviy qo‘llab-quvvatlash mexanizmlarini shakllantirish.
Eksport kreditlash va sug‘urtalash tizimini kengaytirish, shuningdek, xalqaro sertifikatlash xarajatlarini 

subsidiyalash amaliyotini kuchaytirish.
Raqamli savdo platformalari orqali mahalliy ishlab chiqaruvchilarning xalqaro bozorlarga chiqish 

imkoniyatlarini kengaytirish.
Yevropa Ittifoqi bilan GSP+ rejimi doirasidagi imkoniyatlardan yanada samarali foydalanish va eksport 

mahsulotlarini yuqori standartlarga moslashtirish.

